
Jedini časopis u BiH koji se bavi bibliotekarstvom, godišnjak Nacionalne i univerzitetske biblioteke Bosne i Hercegovine 
Bosniaca, od 2009. godine je indeksiran u dvije prestižne svjetske baze podataka EBSCOhost i C.E.O.O.L.

Bosniaca u bazi Central & Eastern European Academic Source™ (CEEAS) unutar informacionog 
servisa EBSCO.host

Unutar baze Central & Eastern European Academic Source™ (CEEAS), koja je dostupna preko prestižnog informacionog 
servisa EBSCOhost, odnedavno je indeksiran časopis Nacionalne i univerzitetske biblioteke Bosne i Hercegovine – Bos-
niaca. 

Bosniaca je jedini bosanskohercegovački časopis iz oblasti bibliotekarstva koji izlazi jednaput godišnje i u njemu se objavl-
juju originalni znanstveni i stručni radovi, a sada je putem EBSCOhost servisa dostupan i čitalačkoj publici širom svijeta.

Putem EBSCOa - informativnog servisa omogućen je akademskoj zajednici u BiH pristup cjelovitim člancima (full-tekst) 
unutar pojedinih elektronskih časopisa, novina, kao i knjiga iz svih oblasti ljudskog znanja. EBSCO omogućava online 
pristup na više od stotinu baza podataka, hiljade naučnih časopisa i dnevnih novina najpoznatijih svjetskih naslova.

EBSCO uključuje niz svjetski renomiranih baza, među kojima i Central & Eastern European Academic Source™ (CEEAS) 
– multidisciplinarna i multijezična baza podataka. Također, omogućava pristup publikacijama u full-textu koje se odnose na 
sve aspekte znanja zemalja Centralne i Istočne Evrope. Unutar ovih kolekcija moguće je pronaći više od 375 full-text pu-
blikacija koje pokrivaju mnoge akademske oblasti, uključujući biznis i ekonomiju, medicinske nauke, političke nauke, pra-
vo, bibliotekarstvo i informacijske nauke, književnost, lingvistiku, historiju i sociologiju zavisno od geografskog regiona.

Bosniaca u Central and Eastern European Online Library (C.E.E.O.L)

Ulazak Bosniace u Central and Eastern European Online Library (C.E.E.O.L) je od velikog značaja. Naime, riječ  je o onli-
ne arhivu koji omogućava pristup časopisima (više od 400 naslova) iz oblasti društvenih i humanističkih nauka sa područja 
Centralne i Istočne Evrope. Ovaj online arhiv je od velike važnosti za istraživače i studente koji se bave tematikom veza-
nom za Centralnu i Istočnu Evropu. Veliki broj arhiviranih časopisa više nije moguće kupiti u printanoj formi što ovu bazu 
dodatno čini privlačnom za potencijalne korisnike. Članci su dostupni u PDF formatu, bibliografski opisani i ne razlikuju se 
od printanog formata. Još jedna prednost ovog arhiva je što formira normativnu datoteku autora pojedinačnih zemalja čiji 
su sadržaji arhivirani. Količina podataka o pojedinim autorima zavisi od osobe koja vrši indeksiranje. Sada je već moguće 
doći do biografskih i bibliografskih podataka za 15 000 autora.

O načinima i uslovima preplaćivanja na ovaj online arhiv informirajte se preko njihovog sitea. Bosniaca je preko C.E.E.O.L.-
a dostupna od broja 9-10 (2007). Za više informacija posjetite www.ceeol.com.

